
La nua che la natira ¢ la pli bella

Guid da la Pro Natura Grischun tras 12 territoris da protecziun incumparabels

H La Pro Natura Grischun é vegnida fun-
dadal'onn 1965 sco secziun da la Pro Na-
tura. Per il giubileum da 50 onns ha I'or-
ganisaziun edi in guid che preschenta pli
detagliadamain 12 objects natirals che
stattan sut sia surveglianza. La tscherna
dals territoris pussibilitescha als visitaders
da prender invista da la varietad da la nati-
ra che cumpigliala multifariadad da las spe-
zias e la biodiversitad, I'impurtanza da la
scienza natirala, las finamiras da protecziun
per plantas ed animals rars u en singuls cas
er la moda fitg particulara da la cultivaziun
e tgira. Tar ils territoris da protecziun si-
tuads en la Surselva, il Grischun Central e
I'Engiadina/Val Miistair cuntegna il guid
mintgamai ina descripziun en versiun ru-
mantscha.

Mulin Sut—in stgazi
dublamain incumparabel
En la Foppa, la regiun enturn Glion, dat-
ti da scuvrir territoris natirals fitg ritgs. 11
vair stgazi ¢ il territori natiral protegi per
lung dal Rain Anteriur sper Castrisch.
Guauds da riva, prada, palids, puzs e ter-
ritoris da riva fan part da sia varietad.

El tutga per part tar in territori da riva
d’impurtanza naziunala ed ¢ perquai prote-
gi severamain. El sa chatta plinavanta l'en-
trada da l'en-
conuschenta
chavorgia dal
Rain, la Rui-
naulta, ch¢
medemamain
in territori da
muntada na-
ziunala. Il territori natiral protegi dad Isla
Sut, Mulin Sut e Grava sper Castrisch ¢ da-
mai dublamain incumparabel.

Tgi che arriva na da Glion chatta ent-
rada dal territori protegi directamain suen-
ter avair traversa il Glogn. Entamez in
guaud maschada cler sa chatta 'emprim
puz pli grond, en il qual las raunas da pra-
damettan la primavaira lur ovs. Las auas dal
territori en in pau zuppadas e strusch acces-
siblas. I va vinavant per lung dal Rain An-
teriur. Sperasvi a bancs da glera e prada
avain nus adina la ramur da I'aua en l'ure-
glia. En il center da l'object da protecziun
sa chattan puzs, palids bassas, prada magra,
ognas d’auals e territoris natirals sume-
gliants en stretga vischinanza. I vala la pai-
na da sa prender peda, da guardar, da tadlar
e da percepir.

Ognas da flums e d’auals tutgan tar ils
spazis da viver ils pli multifars da la Svizra.
Ellas vegnan caracterisadas da la dinamica
da las auas. Inundaziuns tras auazuns pon
modifitgar las ognas en intervals regulars u
irregulars. Tar il territori da flums tutgan
dentant er spazis da viver che na vegnan
betg inundads e ch’én tuttina caracterisads
dal flum. Questa multifariadad da spazis da
viver — umids u sitgs — ¢ la basa da la gron-
da biodiversitad.

Vinavant vai giu per la val en direcziun
dad Isla Sut. Tar la plazza da picnic cuntan-
schan ins in spazi da viver cumplettamain
different: quel da l'ogna Grava. Li nua
ch'ins ha anc avant paucs onns explota gle-
ra en il Rain sa furman uss bancs da glera e
da sablun, guauds d’ogna stgets e veders —
in pitschen paradis. Ils bancs da glera én
tranter auter il spazi da viver dal rivaun cu-
min e dal gravarel pitschen; lur cuadas sa
chattan sin las inslas da glera. Laccess a
questas ¢ perquai scumanda durant il temp
da cuada. Ina tavla d’infurmaziun al lieu in-
struescha il visitader. Tgi che passa vinavant
tras las ognas po er chattar la channatscha
pitschna, inaspezia da plantas tipica, fitg ra-
ra e cunquai protegida.

Stgettas ognas na dovran nagin mante-
gniment spezial, ellas sa renoveschan sezzas
cun las auazuns. Ognas inveteradas dovran
tut tenor il gener dal spazi da viver tscher-
tas mesiras da cultivaziun, per exempel sch’i
sa tracta da palids u prada magra. En il cen-
ter stat qua il cumbat cunter neofitas. Pro
Natura Grischun s'occupa en cas da basegn
da questa cultivaziun sco partenaria da con-
tract da la vischnanca.

Uaul Prau Nausch —a spass tras il
guaud selvadi

Cur cl'ins guarda da Sedrun en direcziun
dala Val Nalps dat en egl il guaud da pigns
spundiv e stgir a 'entrada dretga da la val.
65,6 hectaras da quest ¢n part dal reservat
da guaud natiral Uaul Prau Nausch. Dapi
Pentschatta 2007 na datti qua nagina giu-
dida forestala per la durada da 50 onns.

La Scola politecnica federala da Turitg
perscrutescha il svilup da quest guaud da
muntogna; senza giudida en il reservat, cun
giudida en ina strivla da segirezza ordaifer il
territori. Il reservat dal guaud da natira ¢ gia
uss spazi da viver per spezias raras d’animals
e da plantas. El ¢ plinavant in object d’illu-
straziun dal svilup natiral dal guaud.

Ina senda d’aventura maina tras la part
settentriunala da I'Uaul Prau Nausch. Qua
determineschan pigns che creschan ad aut
e chaglias d’izuns d’ina autezza da fin ad in
meter il caracter dal guaud. Els porschan
protecziun e nutriment per numerusas spe-
zias d’animals e da plantas. Quai che dat er
adina puspé en egl én plantas sitgas che stat-
tan en pé u giaschan per terra. Questa laina
morta ¢ plaina da vita: circa in tschintgavel
da tut las spezias en il guaud e circa 2500
spezias da bulieus én dependents dad ella.
Tut tenor il grad da decumposiziun e 'umi-
ditad dal lain e da la scorsa sa furman spa-
zis da viver minimals che vegnan utilisads
da spezias fitg differentas. Sin ils truncs
smarschids sa coloniseschan finalmain pu-
spé novs pigns, uschia ch'i po crescher ina
nova generaziun da plantas. Vers il cunfin
superiur dal guaud daventan las plantas pli
pitschnas. Sin terratsch pli profund s'une-
schan ellas a gruppas da plantas pli pi-
tschnas e pli grondas. Ils pigns a I'ur han ro-
ma fin giu per terra, al'intern creschan per-
suenter plantas pli autas. Questa structura
gruppada porscha avantatgs cunter pres-
siun da la naiv, vent, perdita d’aua, fraid e
protegia cunter il ruier dals animals.

Ruinas, la part meridiunala dal reservat
da guaud natiral, & exponi pli ferm a las for-
zas da la natira. Sin vallatschas spundivas
suondan qua gondas e crestas. Il pign po be
anc sa tegnair sin las costas protegidas cun-
ter las lavinas. Las colurs verd cleras da las
plantas da feglia — tranter auter draussa, ba-
dugn, culaischen e salesch — domineschan
laspect dal guaud. Las plantas fan frunt a
las incunvegnientschas da bovas, crudada
da crappa e lavinas, era sch’ellas vegnan adi-
na puspe donnegiadas a moda massiva.

Alp Flex - Ia nua ch’ils Gualsers han
runca flurescha la varietad

Cur ch’ins chamina da Sour vers ensi, cun-
tanschan ins ella quasi nunspetgadamain: la
planira auta impressiunanta da I'Alp Flex.
Tar mintga visita fascinescha ella adina pu-
spe.

Enturn ed enturn sauzan muntognas
imposantas vers il tschiel, ma tuttas en ina
distanza commensurada; ellas na fan mai

Iimpressiun da smatgar. Ins senta imme-
diatamain la ritgezza e la singularitad da
questa cuntrada. Ils responsabels da la Pro
Natura e ses antecessurs han realisa prest la
valur da 'Alp Flex ed ¢n sengaschads per
sia protecziun. Durant ils onns enturn il
1960 han els cumbatti il project grond d’in
territori da skis cun 10 000 letgs per esters.
Pli tard ¢n els sa stentads per la protecziun
dal Lai Neir e da las palids cunfinantas. Pro
Natura Grischun ¢ er sta padrin cur ch'ins
ha zavra la cuntrada da pali d’'impurtanza
naziunala e medemamain en connex cun il
concept da cuntrada. Per la realisaziun da
quest sa stenta la Pro Natura Grischun gia
dapi onns. Uschia vegnan organisads
mintg’onn champs per sanar ils mirs sitgs
da I’Alp Flex. Pro Natura Grischun posse-
da 6,2 hectaras prada da muntognasin alp.
Dapi circa diesch onns hal'organisaziun ul-
tra da quai dus partenaris che la sustegnan
en sias stentas per la protecziun da la natira
sin lAlp Flex: il Parc Ela e la fundaziun
«Schatzinsel Alp Flix». Ella perscrutescha la
varietad da las spezias sin la planira auta.

Lagricultura ¢ decisiva per in'utilisaziun
ecologica dal territori. LAlp Flex n'¢ betg
ina cuntrada natirala, ma ina cuntrada cul-
tivada. Senza l'utilisaziun tras 'uman fissan
ils spazis da viver main multifars. Senza
runcadas tras ils Gualsers a partir dal 14avel
tschientaner fiss Flex cuvert da guaud fin ad
inautezza da 2100 meters sur mar — cun ex-
cepziun da las surfatschas da pali. Las palids
én sa furmadas dapertut nua che 'aua po sa
ramassar e nua ch'ils process da decumpo-
siziun da material mort da plantas sa retar-
deschan fermamain. Palids én in spazi da vi-
ver per organissems spezialmain adattads.
La transiziun da las palids als territoris da
pastgira sitgs, naschids tras la pasculaziun,
¢ savens fitg andetga. Qua flurescha l'erica,
gist daspera creschan mistgels da turba. La
stat a sulegl ina vipra cruschada, en ina di-
stanza da paucs meters sesa ina rauna en
I'aua bassa.

La prada furma ina gronda part da lalp,
nua ch’i vegn fatg fain e pavel da silo. Gra-
zia a la fanada relativamain tardiva posseda
ella anc fitg bleras spezias. Ils territoris da
pasculaziun han ina gronda surfatscha.
Qua vegnan alpegiadas nursas da latg e da
charn, vatgas da latg e vatgas-mamma, va-
tgas sitgas e chavals.

La meglieraziun agricula che vegn rea-
lisada sin Ialp duai surtut optimar la rait
da sendas e vias. La varietad da spazis da
viver e da spezias — pia la biodiversitad —
po vegnir mantegnida, sche l'utilisaziun
resta ecologica er en il futur. Quai vul dir:
engraschament moder3, racolta tardiva
dal pavel ed ina pasculaziun adattada als
lieus. La stad dacti sin 'Alp Flex numerus
viandants. Cun ina buna repartiziun dals
visitaders sa laschan reducir ils disturbis
ad ina mesira supportabla. Uschia pon
tuttina blers umans giudair la cuntrada
cultivada ecologica.

Chalchera - las aucas arrivan!
Dapi 'onn 2012 lavuran a Samedan piu-
nieras d’in gener tut particular: ina scossa
d’aucas alvas sco la naiv pasculescha la pali
bassa a Chalchera. I sa tracta da 'emprim
project en Svizra, en rom dal qual las aucas
vegnan utilisadas per cultivar la cuntrada.

La pasculaziun cun aucas da las palids
bassas ch’ins na po uschiglio strusch niz-
zegiar n'¢ da princip betg in’idea nova,
mabain ina fitg veglia. Ma questa furma
da pasculaziun ¢ crudada en emblidanza
per decennis. Simplifitgd in pau, én las
palids bassas prads «cun ils pes en 'aua».
Tradiziunalmain, meglier ditg durant il
19avel e durant 'emprima mesadad dal
20avel tschientaner, han ins duvra lur ra-
colta per la producziun da sternim che
vegniva duvra en stalla empe da strom.
Prads umids eran fitg derasads ed ins
scuntrava anc savens numerus da lur abi-
tants ch’én oz daventads rars.

Strom pon ins en il fratemp cumprar en
lentira Europa, lavur a maun n’¢ betg pli
dumandada. Quai ¢én nauschas premissas
per las palids bassas. A lunga durada pon el-
las vegnir mantegnidas sulettamain sch’el-
las vegnan explotadas dals umans. Sch'ellas
restan senza utilisaziun, chaschuna quai pli
baud u pli tard che las surfatschas creschan
en e finalmain ch’i crescha guaud. En la na-
tira senza civilisaziun na fiss quai nagin pro-
blem: Tras inundaziuns ed incendis da
guaud vegnissan adina puspe stgaffidas no-
vas surfatschas libras che pudessan passen-
tar il svilup fin al guaud serra.

En il champ da tensiuns tranter la re-
nunzia a l'utilisaziun e la surexplotaziun
tschertga la Pro Natura Grischun vias per
mantegnair la prada da pali. En numerus
lieus tanschi da reactivar ['utilisaziun ch’é
idaa perder. I datdentanter numerusas sur-
fatschas, sin las qualas ins na po betg
senzauter puspé entschaiver a segar. Surtut
tscherts charetschs furman uschenumnads
chaglioms che cuntanschan in‘autezza fin
tar la schanuglia u creschan schizunt anc pli
aut. Els rendan nunpussaivel da lavurar cun
maschinas da segar. Precis quai ¢ il cas en il
territori da Chalchera a Samedan.

Ala tschertga da soluziuns gida savens il
sguard enavos. Ils purs avevan chatta cun
fin sentiment per la natira e durant tschien-
taners precis la gista furma d’explotaziun.
Na, betg per il basegn da sa dar etichetta
da «bio» u «persistent», mabain per la sim-
pla raschun chiels n'avevan nagin'autra
tscherna.

LA nua che 'uman na reussescha betg
cun maschinas, han ils animals success. La
pli gronda part dals animals che pascule-
schan sin territoris umids én dentant sensi-
bels per malsognas, u ch’els chaschunan
donns considerabels da chalzeradas. En
questa situaziun po sulettamain gidar ina
spezia chera pli baud fitg derasada, ma ch’e
vegnida disfavurisada durant onns e decen-
nis: I'auca. Cauca da Diepholz ¢ particular-

main adattada per las surfatschas da pali
bassa ch’én ritgas d’ervas aschas. 1l territori
da Chalchera ¢ predestina per in tal project
da pilot. El ha in grond potenzial per la flo-
ra e fauna, ma il medem mument n'¢ lef-
fectiv da plantas betg da fitg gronda valur.
Sin ina tala surfatscha pon ins entschaiver
in tal experiment, senza privel da pregiudit-
gar spezias periclitadas.

Val Miistair —sin ils

fastizs da las saivs vivas
La Val Miistair vala sco vallada plaina da cal-
ma e contemplaziun. En cuntradicziun cun
il Parc naziunal che cunfinescha directa-
main e nua ch’i regia la natira, ¢ ella dentant
caracterisada da lutilisaziun e tgira da
P'uman. Quai che dat spezialmain en egl ¢n
las saivs vivas.

Saivs vivas én vegnidas eliminadas en
Svizra fin a pitschnas restanzas. En la Val
Miistair percunter ha la Pro Natura Gri-
schun pudi salvar insaquants kilometers
durant ils onns enturn il 1980.

Pli baud vegnivan las saivs vivas giudi-
das intensivamain. D’ina vart sco separa-
ziun da la pastgira, da I'autra vart sco fur-
nitur da las pli differentas chaussas: laina
d’arder, feglia sitga sco pavel per il muvel,
pumaraida, tannins da las scorsas, ervas
per cuschinar, plantas curativas, laina per
lavurs da turnader u per bastuns da vian-
dar ed uschia vinavant. Questa significa-
ziun economica da las saivs vivas ¢ pli tard
ida a perder. A partir dals onns enturn il
1970 valevan ellas sco impediments per
la cultivaziun e tschients da kilometers da
saivs vivas én vegnidas eliminadas. En il
fratemp han ins puspé realisa ch’ellas han
ina valur: ellas han in effect equilibrant
sin il microclima. Ellas dattan suttetg ad
animals utils che servan als purs. Lur atg-
na biodiversitad ha survegni ina gronda
valur. E betg il davos: saivs vivas én sim-
plamain bellas; ellas enritgeschan la cun-
trada per quels che tschertgan recreaziun,
sajan quai indigens u giasts da vacanzas.

Dentant, sche la bostgaglia na vegn
betg tgirada, entschaivan a dominar las
spezias che creschan spert ed aut. Lur tetg
da feglia ¢ savens usché spess che autra
chaglia e plantas dad ervas spareschan
cumplettamain — ed ensemen cun ellas er
numerus utschels, animals pitschens e
tgirallas. Las saivs vivas han in messadi
bunamain filosofic: per ch’i possia na-
scher insatge bel sto sparir insatge vegl.

Il temp da la cultivaziun da saivs vivas &
il paus da la vegetaziun. Plantas vegnan ter-
radas, chaglia vegn tagliada a tschep, quai
vul dir: tagliada radicalmain. En cuntradas
sco la Val Miistair, nua ch’i dat tuttina anc
ina gronda extensiun da saivs vivas e d’urs
da guaud, hai num intervegnir generusa-
main. Tuttina ston ins resguardar detagls
ch’én dependents da realitads localas.

A Tentschatta sa preschenta ina saiv
viva gist cultivada en in stadi pauc attrac-
tiv. Ma la primavaira proxima para la vita
savens d’explodir. Flurs profitan da la
glisch dal sulegl che arriva puspe tar ellas,
tgirallas ed avieuls vegnan natiers, utschels
gnivan savens gia en ils emprims chatschs
frestgs, chavriels maglian ervas frestgas.

Saivs vivas én reservuars per la vita.
La stad servan ellas sco chombra d’uf-
fants e suttetg per visitaders dal terren
avert cunfinant. Lenviern servan ellas
sco canorta segira. Numerus animals e
bleras plantas sa retiran en la feglia ed en
il chagliom sut la cuverta da naiv e la
primavaira sa participeschan els puspe a
las grondas activitads.

